
LAMPIRAN 3(a)

SPESIFIKASI SEBUT HARGA PENYEWAAN RUANG BANGUNAN BAGI PERKHIDMATAN PENGENDALIAN TAMAN ASUHAN KANAK-KANAK (TASKA) KEMENTERIAN PENGANGKUTAN MALAYSIA, NO. 26, JALAN TUN HUSSEIN,

PRESINT 4, 62100 PUTRAJAYA 


1.1 Latar Belakang
a) Terdapat satu (1) lot premis bagi menyediakan perkhidmatan Taska di Kementerian Pengangkutan Malaysia;
b) Premis tersebut mesti dibuka dan memulakan operasi mulai jam 7.00 pagi hingga 6.30 petang setiap hari bekerja (Isnin-Jumaat);
c) Perkhidmatan taska yang diberikan adalah untuk penjagaan kanak-kanak berumur 3 bulan hingga 6 tahun; 

d) Mematuhi nisbah kanak-kanak dengan ruang lantai iaitu 3.5 meter persegi bagi seorang kanak-kanak di TASKA Tempat Kerja; dan
e) Pengecualian masa operasi adalah Sabtu, Ahad dan Cuti Umum dan lain-lain masa yang akan ditentukan oleh Bahagian Pentadbiran dan Kewangan, Kementerian Pengangkutan Malaysia.
1.2 Status Penyebutharga

a) Penyebutharga perlu berdaftar dengan Jabatan Kebajikan Masyarakat (JKM) dan perlu memenuhi standard minimum yang ditetapkan oleh JKM;
b) Penyebutharga diwajibkan mempunyai pengalaman sekurang-kurangnya tiga (3) tahun dalam bidang pengurusan TASKA. 
1.3 Peralatan Dan Kelengkapan

a) Pihak Penyebutharga yang memerlukan peralatan tambahan selain yang telah disediakan oleh Kementerian Pengangkutan Malaysia dikehendaki menyediakan segala peralatan tambahan yang difikirkan sesuai dengan perbelanjaan sendiri;

b) Menyediakan peralatan sajian makanan dan kelengkapan yang   mencukupi dan sesuai bagi kegunaan seluruh operasi TASKA bagi memudahkan dan menyenangkan penjagaan kanak-kanak di TASKA berkenaan; dan
c) Pihak Penyebutharga dibenarkan membawa peralatan baru dan tambahan secara sendiri atau untuk tujuan kemudahan. Perkara ini perlu dimaklumkan dan mendapat persetujuan Bahagian Pentadbiran dan Kewangan, Kementerian Pengangkutan Malaysia. Peralatan tambahan ini hendaklah bertujuan bagi meningkatkan kecekapan operasi.

1.4 Yuran 

a) Penyebutharga perlu menyediakan perkhidmatan bagi tujuan yang disahkan mengikut persetujuan yang telah ditetapkan di dalam Lampiran 4. Sebarang pindaan harga hendaklah terlebih dahulu dimaklumkan dan mendapat persetujuan daripada Bahagian Pentadbiran dan Kewangan, Kementerian Pengangkutan Malaysia sebelum ianya dimuktamadkan.
1.5 Pengambilan Penyelia, Pengasuh dan Pekerja Am
Penyebutharga TASKA dikehendaki:

a) bertanggungjawab menyediakan penyelia yang cekap dan mahir bagi penyeliaan semua aktiviti operasi yang dijalankan pada setiap masa;

b) menyediakan bilangan pangasuh mengikut nisbah umur dan bilangan kanak-kanak seperti yang telah ditetapkan oleh pihak Jabatan Kebajikan Masyarakat Malaysia (JKM) seperti berikut:
	Umur (Tahun)
	Kanak-Kanak Normal
	Kanak-Kanak OKU

	Baru Lahir – 1 Tahun
	1:3
	2:3

	1 Tahun ke atas – 3 Tahun
	1:5
	2:5

	3 Tahun ke atas – 4 Tahun
	1:10
	3:10


c) Penyelia dan pengasuh yang dilantik adalah warganegara Malaysia yang berumur 18 tahun ke atas dan telah hadir serta lulus Kursus Asuhan dan Didikan Awal Kanak-Kanak PERMATA (Kursus Asuhan PERMATA) yang ditetapkan oleh pihak JKM. Salinan sijil latihan yang diikuti perlu diserahkan kepada Bahagian Pentadbiran dan Kewangan MOT;
d) melantik pekerja am yang berumur 18 tahun ke atas dan berstatus warganegara Malaysia sahaja;
e) Menyediakan jumlah kakitangan yang mencukupi dan terlatih bagi perkhidmatan TASKA;
f) Menjamin perkhidmatan yang diberikan berbentuk profesional, berpakaian kemas, tingkah laku sopan dan mesra serta berhemah tinggi;
g) Menjamin tahap kesihatan kakitangan yang baik dan telah lulus pemeriksaan kesihatan Kerajaan serta telah mendapatkan suntikan typhoid dan disahkan sihat dengan mendapat perakuan oleh Pegawai Perubatan yang berkelayakan sebelum berkhidmat;
h) Mengemukakan senarai   lengkap   mengenai   kesemua   penyelia, pengasuh dan pekerja am kepada Bahagian Pentadbiran dan Kewangan, Kementerian Pengangkutan Malaysia dari semasa ke semasa apabila diminta; dan
i) Penyebutharga hendaklah membayar gaji berdasarkan kepada kadar gaji minimum kepada penyelia, pengasuh dan pekerja am seperti yang telah ditetapkan Kerajaan.

1.6 Hidangan

Penyebutharga TASKA dikehendaki:

a) memastikan bahawa makanan yang disediakan dimasak dengan sempurna dan disajikan dengan mengambil kira aspek kesihatan dan kebersihan sebagaimana prosedur dan peraturan yang telah ditetapkan oleh pihak Kerajaan seperti kod amalan kebersihan makanan yang dikeluarkan oleh Kementerian Kesihatan Malaysia dan pihak berkuasa yang lain;

b) memberi jaminan makanan yang disajikan adalah dipelbagaikan pada setiap hari, berkhasiat dan menepati selera kanak-kanak;
c) makanan yang disediakan oleh pihak TASKA perlu bersesuaian dengan peringkat umur dan keperluan pemakanan kanak-kanak.  Pihak TASKA perlu menyediakan dan mempamerkan jadual menu bagi setiap kumpulan umur kanak-kanak. Penyebutharga perlu mengemukakan cadangan menu mengikut peringkat umur seperti di Lampiran 1; 
d) Hidangan makanan perlu disediakan untuk dua (2) waktu makan utama (sarapan pagi dan makan tengahari) dan dua (2) waktu makan sampingan (snek pagi dan snek petang);
e) Ibu bapa atau penjaga dibenarkan membawa makanan lain yang berzat dari rumah; 
f) Pihak TASKA hendaklah meminta ibu bapa memaklumkan jika terdapat anak yang mempunyai alahan pada sesuatu makanan; dan
g) Air minuman/masak mesti sentiasa disediakan di TASKA.

1.7 Kebersihan 

Penyebutharga TASKA dikehendaki:

a) memastikan premis berkeadaan kemas, bersih, baik dan selamat setiap masa untuk penggunaan serta keselesaan kanak-kanak;
b) menggunakan kain basah dan cecair pencuci yang bersesuaian untuk mencuci lantai dan tingkap premis sekurang-kurangnya seminggu sekali atau pada bila-bila masa jika ianya kotor;
c) melaksanakan pembersihan dan kawalan serangga (pest control) di premis TASKA; 
d) sekiranya Penyebutharga gagal memastikan kebersihan, kekemasan dan keselamatan TASKA yang menyebabkan TASKA tersebut diarahkan untuk ditutup oleh pihak-pihak berkuasa, Penyebutharga dikehendaki mematuhi arahan serta mengambil tindakan penambahbaikan dengan serta merta;
e) memastikan sisa dan bahan buangan dilupuskan secara berkesan dan selamat. Meja makan hendaklah dibersihkan daripada pinggan/ mangkuk/cawan yang telah digunakan dengan kadar segera;

f) memastikan keadaan premis sentiasa berada dalam keadaan bersih dan hygenic;

g) memastikan semua kawasan TASKA dan peralatan termasuk pinggan mangkuk, kutleri dan sebagainya dicuci segera dan berada dalam keadaan bersih dan selamat; dan
h) memastikan    bahawa   semua    bahan   buangan    dan   sampah    sarap dibawa dari kawasan TASKA ke tempat yang ditentukan dan dibenarkan untuk proses pembuangan.
1.8 Keselamatan

Penyebutharga dikehendaki:

a) Memastikan keselamatan kanak-kanak perlu diutamakan dalam segala penyusunan ruang dan penyediaan bahan/kelengkapan;

b) menyediakan kelengkapan seperti peti pertolongan cemas dan ubat-ubatan yang dibenarkan;

c) memaklumkan dengan segera kepada PDRM, Bomba, JPAM atau pihak-pihak berkuasa lain dan Bahagian Pentadbiran dan Kewangan, Kementerian Pengangkutan Malaysia sekiranya berlakunya apa-apa jenayah, kecemasan dan hal-hal lain yang difikirkan sesuai untuk dimaklumkan;
d) memaklumkan kepada ibu bapa/penjaga dan Bahagian Pentadbiran dan Kewangan, Kementerian Pengangkutan Malaysia sekiranya ada kanak-kanak yang perlu mendapatkan rawatan segera;

e) penyebutharga perlu memastikan hanya pihak yang terlibat dengan operasi taska sahaja yang dibenarkan berada di dalam premis;
f) penyebutharga dan pekerja taska perlu memastikan hanya ibu bapa atau penjaga kanak-kanak yang didaftarkan sahaja yang berhak mengambil anak-anak selepas waktu bekerja;

g) penyebutharga adalah bertanggungjawab menyediakan prasaran yang selamat bagi tujuan operasi seperti berikut:

i. memastikan semua soket elektrik yang rendah mestilah ditutup dengan sempurna;
ii. memastikan tiada penggunaan lilin, racun serangga, ubat nyamuk seumpamanya ketika taska beroperasi;
iii. memastikan kanak-kanak tidak dibiarkan sama sekali mengambil minuman atau makanan sendirian; dan
iv. memastikan pekerja menyimpan semua bahan kimia pencuci, peralatan tajam dan seumpanya di tempat jauh daripada kanak-kanak.
h) 
1.9 Latihan 
a) Penyelia dan pengasuh hendaklah hadir serta lulus Kursus Asuhan Dan Didikan Awal Kanak-Kanak PERMATA (Kursus Asuhan PERMATA) yang ditetapkan oleh pihak JKM;
b) Hendaklah sentiasa  memberi  latihan  serta  kursus yang  mencukupi kepada para pekerjanya terutama mengenai etika perkhidmatan layanan  yang  sempurna,  cekap  dan  menyenangkan terhadap kanak-kanak di TASKA; dan
c) melantik penyelia dan pengasuh yang terlatih dalam bidang pertolongan cemas dan juga menggalakkan kakitangan terbabit menghadiri kursus secara berkala bagi meningkatkan kemahiran dan pengetahuan dalam bidang pertolongan cemas.
1.10 Akta

Penyebutharga perlu mematuhi semua akta, by-Laws dan peraturan-peraturan yang dikenakan oleh pihak-pihak berkuasa tempatan yang berkaitan dengan penjagaan kanak-kanak asuhan dan sebagainya. lni termasuk syarat-syarat yang ditetapkan oleh Bahagian Pentadbiran dan Kewangan, Kementerian Pengangkutan Malaysia. Seperti dinyatakan dalam Dokumen Sebut Harga.

1.11 Limitation of contractors
a) Penyebutharga tidak dibenarkan membawa orang luar kecuali pekerja bagi menjalankan operasi. Lawatan dari luar hendaklah dengan persetujuan pihak Bahagian Bahagian Pentadbiran dan Kewangan, Kementerian Pengangkutan Malaysia;

b) Penyewaan kepada pihak ketiga adalah tidak dibenarkan. 
c) Penyebutharga tidak dibenarkan menggunakan premis atau membiarkan mana-mana bahagiannya digunakan bagi maksud lain daripada perniagaannya seperti ditetapkan kecuali dengan mendapat kebenaran daripada pihak Kerajaan;

d) Penyebutharga tidak dibenarkan untuk mencacatkan, menconteng, memotong atau merosakkan mana-mana bahagian dinding, siling atau lantai premis dan membuat apa-apa perubahan mengenai susunan dalaman atau mengenai bentuk luar ruang TASKA tersebut tanpa kebenaran daripada Bahagian Bahagian Pentadbiran dan Kewangan, Kementerian Pengangkutan Malaysia; dan

e) Sebarang penutupan lot/premis atau pelanjutan masa operasi atau beroperasi pada hari-hari yang selain daripada hari bekerja atau hari cuti umum dan sebagainya hendaklah mendapat kebenaran Bahagian Pentadbiran dan Kewangan, Kementerian Pengangkutan Malaysia.
1.12 Kurikulum / Akitviti Kanak-Kanak

a) Penyebutharga hendaklah menggunakan kurikulum PERMATA di TASKA sepanjang tempoh perkhidmatan melainkan diarahkan sebaliknya oleh Bahagian Pentadbiran dan Kewangan, Kementerian Pengangkutan Malaysia;
b) Kurikulum PERMATA berpaksikan Falsafah Pendidikan Kebangsaan menekankan kepada lima aspek utama bagi memastikan ianya menjadi sebuah program yang holistik bagi kanak-kanak di bawah umur 4 tahun iaitu aspek (a) interkasi dan komunikasi aktif, (b) rangsangan minda dan literasi, (c) memperkasakan kanak-kanak, (d) pembelajaran secara bebas, (e) pemantauan kebolehan dan potensi kanak-kanak dan (f) pembelajaran melalui permainan. Objektif utama kurikulum ini ialah untuk membolehkan kanak-kanak membesar sebagai seorang yang berkasih sayang, prihatin, berkeyakinan, berperibadi mulia dan mempunyai kestabilan emosi;
c) Pengisian kurikulum juga telah digubal untuk merangkumi enam bidang pembelajaran utama khusus bagi (i) Fizikal, (ii) Awal Matematik dan Pemikiran Logik, (iii) Deria dan Pemahaman Dunia Persekitaran, (iv) Bahasa, Komunikasi dan Literasi Awal, (v) Kreativiti dan Estetika dan (vi) Sahsiah, Sosio-Emosi dan Kerohanian dan satu aspek pengasuhan lengkap meliputi: keselamatan, pemakanan seimbang, penjagaan bayi dan kanak-kanak dan amalan pengasuhan; 
d) Jadual Aktiviti Kanak-Kanak yang berasaskan Kurikulum PERMATA hendaklah dipamerkan untuk rujukan Bahagian Pentadbiran dan Kewangan, Kementerian Pengangkutan Malaysia dan ibu bapa;
e) Mempamerkan peraturan Taman Asuhan Kanak-Kanak (TASKA) untuk perhatian serta pematuhan pekerja dan ibubapa;

f) Mengadakan pengasuh gantian yang bertauliah sekiranya ada yang perlu bercuti;

g) Memastikan operasi TASKA berjalan baik dan sempurna; dan

h) menyediakan kemudahan dan perkhidmatan pengasuhan kanak-kanak dalam suasana yang bersih, selamat, ceria dan selesa.
1.13     Spesifikasi Umum

a) Kehadiran Mesyuarat

Penyebutharga atau wakil adalah dikehendaki untuk menghadiri mesyuarat-mesyuarat tertentu seperti mana diarahkan oleh Bahagian Pentadbiran dan Kewangan atau mana-mana Bahagian berkenaan dari Kementerian Pengangkutan Malaysia berkaitan perkhidmatan yang dijalankan di premis yang disewa;

b) Harga Sewaan

Penyebutharga diminta membayar harga sewaan seperti yang telah ditetapkan oleh Jabatan Penilaian dan Pekhidmatan Harta (JPPH) iaitu sebanyak RM2,550.00 sebulan. Sewaan ini tidak termasuk bayaran bil air dan elektrik. Bayaran sewaan perlu dijelaskan pada atau sebelum tujuh (7) haribulan pada tiap-tiap bulan.  
Sekiranya Penyebutharga berjaya, Penyebutharga perlu menjelaskan wang deposit sewaan bersamaan tiga (3) bulan kadar sewaan dan satu bulan bayaran sewa bulan berkenaan. Penyebutharga dikehendaki membayar nilai sewaan TASKA sehingga bulan terakhir operasi dan bukan dengan anggapan boleh menggunakan wang deposit yang telah dibayar untuk membayar sewaan di bulan-bulan terakhir pengoperasian. Wang deposit tersebut akan dipulangkan sama ada secara penuh, atau secara potongan atau tidak akan dikembalikan selepas kontrak tamat setelah mengambil kira kos-kos kerosakan yang perlu dibayar dan prestasi perkhidmatan yang dijalankan.

c) Tempoh Kontrak
Perkhidmatan TASKA untuk tempoh tiga (3) tahun.  
d) Lesen Perniagaan

Penyebutharga diwajibkan untuk mendapatkan lesen pendaftaran daripada Jabatan Kebajikan Masyarakat (JKM) dengan kadar segera sebaik sahaja memulakan operasi.
e) Rekod TASKA

Penyebutharga hendaklah menyedia dan menyenggara rekod-rekod di TASKA.

f) Operasi Pemeriksaan

i. Penyebutharga TASKA tersebut hendaklah membenarkan pegawai-pegawai yang dilantik memasuki premis bagi maksud pemeriksaan terhadap operasi TASKA secara keseluruhannya untuk memastikan kelancaran perkhidmatan.
ii. Jika berlaku kerosakan, Penyebutharga TASKA hendaklah menyelenggara/membaiki sendiri segala kerosakan kecuali kerosakan yang bukan disebabkan oleh pihak Penyebutharga. Penyebutharga hendaklah memberikan satu notis bertulis kepada pihak Bahagian Pentadbiran dan Kewangan dan wakilnya dalam tempoh masa yang munasabah untuk memasuki premis tersebut secara rasmi untuk melakukan kerja-kerja pembaikan tersebut selepas penerimaan notis.
LAMPIRAN 1
CADANGAN MENU MENGIKUT PERINGKAT UMUR

UMUR 1 HINGGA 2 TAHUN

	HARI
	SARAPAN
	MENU SAMPINGAN

(PAGI)
	MAKAN TENGAH HARI
	MINUM PETANG

	ISNIN
	
	
	
	

	SELASA
	
	
	
	

	RABU
	
	
	
	

	KHAMIS
	
	
	
	

	JUMAAT
	
	
	
	


UMUR 2 HINGGA 3 TAHUN

	HARI
	SARAPAN
	MENU SAMPINGAN

(PAGI)
	MAKAN TENGAH HARI
	MINUM PETANG

	ISNIN
	
	
	
	

	SELASA
	
	
	
	

	RABU
	
	
	
	

	KHAMIS
	
	
	
	

	JUMAAT
	
	
	
	


UMUR 3 HINGGA 4 TAHUN

	HARI
	SARAPAN
	MENU SAMPINGAN

(PAGI)
	MAKAN TENGAH HARI
	MINUM PETANG

	ISNIN
	
	
	
	

	SELASA

	JUMAAT
	
	
	
	


UMUR 4 HINGGA 6 TAHUN

	HARI
	SARAPAN
	MENU SAMPINGAN

(PAGI)
	MAKAN TENGAH HARI
	MINUM PETANG

